Коми Республикаса Юралысь Вячеслав Гайзер пыртіс Коми Республикаса Каналан Сӧветӧ видлалӧм вылӧ «Коми Республикаса Оланподулӧ вежсьӧмъяс пыртӧм йылысь» оланпас бала.

Документӧн вӧзйӧма пыртны вежсьӧмъяс Коми Республикаса Оланподулӧ «Россия Федерацияса субъектъяслӧн канму власьт органъясса оланпастэчас (бӧрйӧм) да олӧмӧ пӧртысь органъяс котыртан ӧтувъя принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпасӧ пыртӧм вежсьӧмъяс артыштӧмӧн, кутшӧмъяс вынсялӧны 2012 вося лӧддза-номъя тӧлысь 1 лунсянь.

Тӧд вылӧ босьтӧмӧн, мый Федеральнӧй оланпас серти Россия Федерацияса субъектлысь медвылыс чина мортӧс (Россия Федерацияса субъектлысь канму власьт медвылыс олӧмӧ пӧртысь органса юрнуӧдысьӧс) бӧрйӧны Россия Федерацияса граждана ӧтувъя ӧткодь да веськыд бӧрйысян инӧд серти гуся гӧлӧсуйтӧмӧн, оланпас балаыс киритӧ Россия Федерацияса гражданинлы Коми Республикаса Юралысьлысь уджмогъяс сетӧм кузя Коми Республикаса Каналан Сӧветлысь уджмогъяссӧ да артыштӧ Коми Республикаса Юралысьӧс бӧръян пӧрадок да Коми Республикаса Юралысьӧс киритан пӧрадок урчитӧм кузя  Коми Республикаса Каналан Сӧветлысь уджмогъяс;

Коми Республикаса Оланподувлӧн 81 статьяӧн, мый ладмӧдӧ Россия Федерацияса гражданинлы Коми Республикаса Юралысьлысь уджмогъяс сетӧм кузя юалӧмъяс, урчитӧма  Россия Федерацияса гражданинӧс Коми Республикаса Юралысьӧн бӧръян пӧрадок йылысь  положениеяс, а сідзжӧ кадколастсӧ, мыйта кежлӧ бӧрйӧны Коми Республикаса Юралысьӧс -  вит во (медыджыд позяна кад артыштӧмӧн, мый урчитӧма 184-ФЗ №-а Федеральнӧй оланпасӧн). Индӧм чинын кык кадколастысь унджык уджавны оз позь.

Оланпас балаӧн сідзжӧ вӧзйӧма пыртны Коми Республикалӧн Веськӧдлан котырса Веськӧдлысь чин, мый вӧзйӧма пыртны Коми Республикаса Юралысь чинӧ пырӧм бӧрын, кодӧс бӧрйӧма видлалан оланпас вынсялӧм бӧрын.

Сэтшӧмтор тӧд вылӧ босьтӧмӧн, мый пыртасны Коми Республикалӧн Веськӧдлан котырса Веськӧдлысь чин, вӧзйӧма сӧгласуйтны Коми Республикалӧн Веськӧдлан котырса Веськӧдлысь чинӧ индӧмсӧ Коми Республикаса Каналан Сӧветкӧд. Коми Республикалӧн Веськӧдлан котырса Веськӧдлысь чинысь киритӧм (мездӧм) бӧрын тшӧтш киритны Коми Республикаса Веськӧдлан котырӧ пырысьясӧс;

Таысь ӧтдор, тӧд вылӧ босьтӧмӧн, мый «Россия Федерацияын меставывса асвеськӧдлӧм котыртан ӧтувъя принципъяс йылысь» 2003 во йирым тӧлысь 6 лунся 131-ФЗ №-а Федеральнӧй оланпасӧн урчитӧма меставывса асвеськӧдлан органъяслысь уджмогъяс, оланпас балаӧн вӧзйӧма стӧчмӧдны Коми Республикаса Оланподувлӧн 93 статьяяслысь положениеяссӧ, кутшӧмъяс ладмӧдӧны меставывса асвеськӧдлӧм кузя юалӧмъяс.

Тӧдмасьны «Коми Республикаса Оланподулӧ вежсьӧмъяс пыртӧм йылысь» оланпас балаӧн.

